
Ооруну алдын алуу, дарылоо жана ден соолукту чың-

доо үчүн дарылык касиетке ээ болгон заттарды колдонуу 

жөнүндө эл топтогон маалыматтарды элдик (салттуу) 

медицина деп айтабыз. Кыргыз элдик медицинасы ооруган 

адамдын абалына жана оорусуна жараша, аларды негизи-

нен «суукчан» (суугу ашып кеткен) жана «ысыкчан» (ысы-

гы ашып кеткен)  деп негизинен эки түргө бөлүп карашкан. 

Аларды кандай тамактануу жолдорун үйрөтүү менен да-

рылашкан. Ата-бабаларыбыз «суугу» же «ысыгы» ашып 

кеткен кишилерден башка дагы оорунун көптөгөн түрлөрү 

бар экендигин билишип, аларды дарылоо үчүн жаныбарлар-

дын өтүн, майын, этин жана башка дене бөлүктөрүн пай-

даланышкан. Ал эми өсүмдүктөрдүн гүлүн, жалбырагын, 

мөмөсүн жана тамырын адамдын иммунинетин көтөрүү, 

тулку боюн чыйралтуу жана көңүлүн ачуу үчүн оорунун 

түрүнө жараша дары катарында сууга демдеп ичиришкен, 

кыям жасашып жедиришкен жана сууга эзип жуундуруш-

кан. Ооруну басаңдатуу же дарылоо үчүн табияттагы ми-

нералдык заттарды жана алардын аралашмасын да кол-

донушкан. Адам баласы катуу корккондо, көз тийгенде же 

кирине киргенде анын ички дүйнөсү ооруга чалдыккан, алар-

ды чоң ата, чоң энелерибиз салттуу медицинанын жарда-

мында дарылап келишкен. Ал эми адамды уулу жылан, чаян 

жана бөй чаккан мезгилде же денеге сөөл чыккан учурда 

ата-бабаларыбыз дуба окуу жолу менен сакайтышып 

алышкан. Ооруган адамдын кан тамырын кармоо аркылуу, 

«тамырчы»ларыбыз ал адамдын ден-соолугуна баа бере 

алышкан б.а. алар азыркы УЗИнин, ЭКГнын ж.б. милдет-

терин аткарышкан. Ал эми «сыныкчы» дегендерибиз болсо 

кишинин сөөк түзүлүшүн (скелетин) абдан жакшы билиш-

кен. Адамдын сынган жана чыккан сөөктөрүн жеңил эле 

ордуна салып коюшкан. Алар азыркы медицинанын рентге-

но-спектроскопиясын алмаштырышкан. Кыргыз эли беке-

ринен санитардык-гигениялык жактан өздөрү жашаган 

боз үйлөрүн тез-тез желдетип, убагы менен кара арчанын 

шагынан ысырыктап, шыбак шыпыргы менен тазалап ту-

рушкан эмес. 

Негизги сөздөр: элдик медицина, оруу, дары, тамак-

тануу, жаныбар, өсүмдүк, минералдык зат, тамырчы, 

сыныкчы, арча, шыбак.   

Собираемые населением данные об использовании ве-

ществ с лечебными свойствами для профилактики, лечения 

и укрепления здоровья человека называются народной (тра-

диционной) медициной. Согласно кыргызской народной ме-

дицине, в зависимости от состояния больного и вида болез-

ни их принято делить в основном на два типа: «суукчан» 

(состояние человека, предрасположенный к простудному 

заболеванию и болезнь с низким давлением) и «ысыкчан» 

(болезнь с высоким давлением и температурой). Их лечили, 

соблюдением режима употрубления пищи. Наши предки 

также знали о существовании многих других видов болез-

ней, помимо «суукчан» и «ысыкчан». Для их лечения приме-

няли желчь, жир, мясо и другие части тела животных. 

Также использовали цветы, листья, плоды и корни расте-

ний, их заливали водой, получали раствор виде компота и 

пили, готовили варенье и кушали, получили настой и обти-

рались. Природные минералы и их смеси также использо-

вались для уменьшения боли и лечения болезни. Когда чело-

век находится в ужасе и в состояние сглаза, а также в ор-

ганизм человека проникает жин (злые духи), страдает его 

внутренний мир, и наши дедушки и бабушки лечили их с по-

мощью народной медицины. С другой стороны, наши 

предки исцеляли людей чтением молитвословие, когда их 

кусали ядовитые змеи, скорпионы или пауки, а также, ког-

да на его коже появлялись бородавки. Расщупая пульс чело-

века, наши предки (лекари-тамырчы) смогли оценить его 

здоровье. Они в свое время  заменили  современные УЗИ, 

ЭКГ и другие функции диагности. С другой стороны, наши 

деды, так называемые «костоправы-сыныкчы», очень хо-

рошо знали человеческий скелет. Сломанные и вывихнутые 

человеческие суставы они легко востанавливали первона-

чальное состояние. Они заменили настоящую рентгено-

спектроскопию. Для создания санитарьно-гигениеческих 

условий в юрте, кыргызы неслучайно часто проветривали 

свои юрты, освеживали дымом можжевельника и подме-

тали веником из полыньи. 

Ключевые слова: народная медицина, болезнь, лекар-

ство, питание, животное, растение, минерал, лекари, кос-

топравы, можжевельник, полынь. 

The data collected by the population on the use of substan-

ces with medicinal properties for the prevention, treatment and 

improvement of human health is called folk (traditional) medi-

cine. According to Kyrgyz traditional medicine, depending on 

the patient's condition and the type of illness, they are usually 

divided into two types: "suukchan" (a person's condition predis-

posed to colds and illness with low pressure) and "ysykchan" 

(illness with high blood pressure and temperature). They were 

treated with food adherence. Our ancestors also knew about the 

existence of many other types of diseases, in addition to "suuk-

chan" and "ysykchan". For their treatment, bile, fat, meat and 

other parts of the body of animals were used. They also used 

flowers, leaves, fruits and roots of plants, they were poured with 

water, received a solution in the form of a compote and drank, 

made jam and ate, received an infusion and wiped off. Natural 

minerals and their mixtures have also been used to relieve pain 

and treat disease. When a person is terrified and into a state of 

the evil eye, as well as a zhin (evil spirits) penetrates into the 

human body, his inner world suffers, and our grandfathers and 

grandmothers treated them with the help of traditional medicine. 

On the other hand, our ancestors healed people by reading 

prayers when they were bitten by poisonous snakes, scorpions 

or spiders, as well as when warts appeared on his skin. By fee-

ling a person's pulse, our ancestors (healers-tamyrchy) were 

able to assess his health. At one time they replaced modern 

ultrasound, ECG and other diagnostic functions. On the other 

hand, our grandfathers, the so-called "chiropractors-synykchy", 

knew the human skeleton very well. Broken and dislocated 

human joints, they easily restored their original state. They have 

replaced real X-ray spectroscopy. To create sanitary and hygie-

nic conditions in the yurt, it was no coincidence that the kyrgyz 

often ventilated their yurts, refreshed them with juniper smoke 

and sweep with a wormwood broom. 

Key words: folk medicine, disease, medicine, nutrition, ani-

mal, plant, mineral, healers, chiropractors, juniper, wormwood. 

Элдик (салттуу) медицина деп дарылык касиети 
бар заттарды, жаныбарларды, өсүмдүктөрдү жана са-
нитардык-гигиеналык ыкмаларды, ооруну алдын 
алуу, дарылоо жана ден-соолукту чыңдоо үчүн пайда-
лануу туралуу эл тарабынан жыйналган маалымат-
тарды түшүнөбүз. Алгачкы коомдо эле адамдар сын-
ган, чыккан соөктөрдү ордуна салууну билишкен. 
Ооруну жеңилдетүүдө чөптөрдүн, суунун, ылай-топу-
рактын, күн нурунун дарылык касиеттерин байкаш-
кан. Элдик медицина туралуу Гиппократ, Гален, Ибн 
Сина жана башкалардын эмгектеринде да жазылган. 

Кыргыздардын элдик медицинасында кан алуу, 
сүлүк салуу, кийиз күйгүзүп басып, кандын агышын 
токтотуу, тамыр кармап ооруларды «ысык» же «суук» 
деп бөлүшүп, тамактануу жолун көрсөтүү жана баш-
каларды колдонулган. Ошондой эле ооруну басаңда-
туу, дарылоо же жараттын ириңин сордуруу макса-
тында түрдүү чөптөрдү жана алардан жасалган дары-
ларды тартышкан, ичиришкен; жаныбарлардын 

майын сүртүшкөн, өтүн ичиришкен; алтын чырым-
талды, ачык ташты жана башка минеральдык заттар-
ды да дары катарында колдонушкан. 

Тааптардын (табыптарлын) колдонгон ыкмала-
ры, дарылары кээ бир учурларда зыяндуу келишип 
ооруган адамдын өмүрүнө коркунуч туудуруп, жу-
гуштуу оорулардын жайылышына шарт түзгөн учур-
лар да болуп келген. Ошону менен катар кыргыз эл-
дик медицинасы менен алектенген тааптар билими 
жагынан учурдагы дарыгерлерге караганда төмөн ту-
рушса да, колдонгон каражаттары, ыкмалары жөнө-
көй болсо да, алар өз убагында элге чоң жардам көр-
сөтүшкөн. Алардын кээ бир ыкмалары жана баалуу 
тажрыйбалары азыркы медицинада көп колдонулат 
(мисалы: укалоо, ийне саю, чөптор менен дарылоо 
ж.б.). 

Азыркы мезгилде кыргыз элинин салттуу меди-
циналык билимдерин үйрөнүп билип алуу ар бир үй-
бүлө үчүн учурдун талабы экендиги түшүнүктүү бо-
луп калды. Анткени элибиздин арасында элдик меди-
цинабызга болгон кызыгуу күч алууда, ошого жараша 
бул багытты үйрөнүүнү каалаган медицина кызмат-
керлеринин саны жыл өткөн сайын көбөйүүдө. Кыр-
гыз элдик медицинасы дагын башка элдик медицина-
лар сыяктуу эле өзүнүн өзгөчөлүгү бар. Оорулууну 
дарылоодо кыргыз элдик медицинасын жана расмий 
медицинаны бирдей үйрөнүп билүү, ар бир дарыгер 
үчүн абдан маанилүү болуп эсептелет. Анткени алар 
бирин-бири толуктап, оорулууну толук кандуу дары-
лоого мүмкүндүк берет. 

Кыргыз элинин салттуу медицинасы, чыгыш эл-
деринин медицинасы сыяктуу эле, адам  баласынын 
ички жан дүйнөсүн кошо үйрөнөт. Чындыгында, 
адамдын ички жан дуйнөсүнүн бузулушу, ички орган-
дардын иштөөсүнүн бузулушуна алып келет. Теске-
рисинче, адамдын кандайдыр бир ички органдары 
ооруп турса, анда анын жан дүйнөсү дагын кыйнала 
баштайт. Мисалы: Бөйрөгүнөн жабыркап жүргөн ки-
шинин коркуу сезими көбөйө баштайт, анын натый-
жасында алсырай баштап, депрессияга тез кабылат. 
Боору ооруган адамдар болсо, ачулуу болуп, бат жини 
келип, кан басымынан жабыркап жүрүшөт.  

Адамдардын ички органдарынын бири-бири ме-
нен болгон байланышын, жан дүйнөсүнүн абалын 
элдик медицина терең үйрөнгөн. Расмий медицинада 
болсо мындай изилдөөлөр жокко эсе. Ачуусу тез кел-
ген невроз ооруларын психиатор, психологдор көрсө, 
кан басымын терапевт-неврологдор, депрессияны 
психиатор карайт. Бул жерде жан дүйнөнүн психоло-
гиялык бузулушун, ички органдардын бардыгын чо-
гуу изилдеп, оорунун келип чыгыш себебин аныктап 
туруп, анан ларылоо керек. 

Расмий медициналык билимдер менен кошо 
кыргыз элинин салттуу медициналык билимдерин 
жакшы өздөштүргөн гана дарыгерлерибиз бейтаптар-
ды терең изилдеп, аларга натыйжалуу медициналык 
жардам берүү мүмкүнчүлүгүнө ээ болушат. 

Биз бул изилдөөбүзгө чейин эле Жусуп Баласа-
гындын «Куттуу билим» чыгармасындагы жана Ка-
дамжай районундагы Исфайрам-Сайлык кыргыздар-
дын салттуу астрономиялык, биологиялык, экология-
лык билидерин [1-5], металл жана металл эмес мате-
риалдарды иштетүү технологиясын [6], жаныбарлар-
дан алынган метериалдарды иштетүү ыктарын жана 
колдонуу жолдорун [7] иликтегенбиз. Ошондой эле 
кыргыздардын XI кылымдагы салттуу медициналык 
билимдери тууралуу маалыматтар Ж.Баласагындын 
«Куттуу билим» дастанында да берилген [2]. Бул ма-
калада Исфайрам-Сайлык кыргыздардын салттуу ме-
дициналык билимдерин жыйнап, аларды багыттары 
боюнча топтоштурууга аракет жасалды. 

Илгертеден бери эле кыргыз эли кылымдар бою 
ооруну алдын алуу жана ооруган адамдарды сакайтуу 
үчүн элдик дарылоо усулдарын пайдаланып келиш-
кен. 

1. Ооруган адамдын абалын, анын оорусуна жа-
раша ата-бабаларыбыз, негизинен эки гана түргө бө-
лүп карашкан:  

а) Суукчан (суугу ашып кеткендер);  
б) Ысыкчан (ысыгы ашып кеткендер). 
Суукчан кишилердин ден-соолугун дарылоо 

үчүн элибиз колдонгон эрежелерге ылайык, ооруган 
адамды кемегеге (жерди чукуп жасаган очок), отту 
өчүргөндөн кийин отургузуп ороп коюшкан, күйгөн 
көңдүн ичине, жайдын саратанында ысык болпулда-
ган топуракка көмүшкөн [5], мал-жандыктардын 
ысык каны менен да жуундурушкан, алардын ашказа-
нындагы жинине да ороп коюшкан. Ошондой эле 
суукчан адамдарды күчтүү тамактар менен тамактан-
дырышкан (куурулган майлуу тамактар, эркек жаны-
барлардын эти, нават кошулган кара чай ж.б.). Антке-
ни, ал адамдын суугун чыгарып, ысыгын жогорула-
тып, кан басымын көтөрүш керек. 

Ысыгы ашып ооруган адамдарды дарылоо үчүн, 
аларга куурулган майлуу тамактарды беришпей, кор-
дону, тооктун кайнатма шорпосуну ичиришкен, алар-
дын тузу өтө аз де жок болгон (митан тамак). Дары 
чөптөрдүн кайнатмаларын беришкен. Ургачы же пы-
чылган малдын этин жедиришкен. Зарыл болгон 
учурда ал адамдарды 40 күндүк даага же чилдеге  
(«чиллаа» деген сөз фарс тилинен которгондо 40 күн 
легенди түшүндүрөт) кышкы жана жайкы чилдеден 
башка мезгилдерде гана отургузушкан. Бул учурда ал 
адамга 40 күн бою Күн көргөзүшпөйт. Ал үчүн аны 

боз үйгө киргизип, үйдү ороп жаап коюшат. Бардык 
болгон мамилелер боз үйдүн керегесинин асты менен 
гана жүргүзүлөт. Мындай аракеттер менен ысыкчан 
адамдын ысыгын түшүрүп, кан басымын төмөндө-
түшкөн. 

2. Убакыттын өтүшү менен ата-бабаларыбыз 
суугу же ысыгы ашып кеткен кишилерден башка 
адамдарда дагы оорунун көптөгөн түрлөрүнүн бар 
экендигин билишип, аларды дарылоо үчүн жаныбар-
лардын өтүн, майын, этин жана башка денесинин бө-
лүкгөрүн пайдаланышкан.  

а) Бүркүт менен тоо текелеринин өттөрү. Бүркүт-
түн жана тоо текесинин кургатылган өтүн, адамды ку-
турган ит же карышкыр каап алган учурда, кайнатыл-
ган сууга салышып, ал суунун түсү көк чайдын түсүн-
дөй абалга келгенден кийин гана ал адамга ичириш-
кен. Жаш жубайлар көп учурларда эркек балалуу бо-
луу үчүн өттүн сууга эзилген аралашмасын ичишкен. 

б) Суурдун өтү. Суурдун өтүн жылкы сокоороп 
(жөтөлүп) калган учурда пайдаланышкан. Кургатыл-
ган суурдун өтүн жылкынын суулугунун тогошкон 
жерине байлап коюшуп, жылкыга шимитишип аны 
сакайтып алышкан. 

в) Жыландын майы. Жай мезгилинде (саратанда) 
кара чаар жыланды кармашып, өлтүрүп күйүп жаткан 
оттун чогуна салып териси күйүп бүткөндөн кийин 
жыландын майын чогултуп ийдишке куюп алышкан. 
Аны ооз көндөй жараларына (стаматитке) каршы 
колдонушкан. Ал үчүн оозду алдын ала сармысак 
пияз менен тазалап алышып, анан жыландын майын 
сүртүшкөн. Жыландын майын тери оорулары үчүн да 
пайдаланышкан. Мисалы: темиреткиге, сыздоокко, 
сөөлгө ж.б. 

г) Көрмар жыландын (боз келтенин) эти. Көрмар 
жыланды кармап, союп тазалап, марлиге ороп байлап, 
аны шорпого кошуп бышырып аты жаман ооруга чал-
дыккан адамдарга беришкен. Мисалы, рак оорусуна 
кабылгандарга ж.б. 

д) Сай сагызгандын жана дүрүлдөктүн эти. Жай 
мезгилинде сай сагызганды, дүрүлдөктү (таранчы) 
атып, жүнүнү-ичегисини тазалап, денесини көлөкөдө 
толук кургатышып, анан сокуга салып жанчып талкан 
кылышкан. Ал талканды бир-эки чым-чымдан жала-
тышып туттугуп калган (простатит) адамдарды дары-
лашкан. 

е) Адамдын чач пити. Адам сарык оорусу менен 
ооруп калган учурда, ага чачтагы питтерди ач карын 
мелгилде ичирүү менен сакайтып келишкен. 

3. Мезгилине карата элибиздин ден-соолукка 
болгон мамилеси өзгөрүлүп, табигый жана колдо өс-
түрүлгөн өсүмдүктөрдүн гүлдөрүн, жалбырактарын, 
мөмөлөрүн жана тамырларын, адамдын иммунитетин 

көтөрүү, тулку боюн чыйралтуу, көңүлүн ачуу жана 
оорусун дарылоо үчүн оорунун түрүнө жараша дары 
катарында сууга демдеп ичишкен, кыям жасашып 
жешкен жана сууга эзип жуунушкан. 

а) Жүрөк ооруган учурда, бозмочтон, долононун 
жана итмурундун мөмөсүнөн чай демдеп, кургатыл-
ган өрүктөн чүлү жасап ичишкен. 

б) Кан басымы жогорулап башы ооруган мез-
гилде, ал адамдарга  бозмочтон, кийик оттон, чай чөп-
төн жана кумурудан чай демдеп ичиришкен. 

в) Адам сарык менен ооруп калганда, ага кара-
гаттын, зырктын тамырыны, маканин чачыны жана 
жийде буракты сууга кайнатып ичиришкен. Карагат-
тын мөмөсүп эзип ачытышып, ашкабактан манты, 
самса жасап жедиришкен. 

г) Адамдын ичи ооруп, ичи өтүп жаткан учурда, 
миңжалбырактан, кекиреден чай демдеп ичиришкен. 

д) Жөтөл (көк жөтөл) менен ооруган кишилерге, 
карагаттан, кийик оттон чай демдеп беришкен. 

е) Башы ооруган кишилер сыягүлдүн гүлүнү чай-
нап жешкен, чачирак куурайды майдалап сууга салып 
кайнатып башын жуушкан. 

ж) Оозу, тили ооруган адамдын оозуна, тилине 
кой кымыздыктын жанчилип кургатылган тамырыны 
себишкен. Ошондой эле таштардын бетиндеги кына-
ны да кырып алышып, аны дары катарында пайдала-
нышкан. 

з) Адамдын көзү ооруган учурда, кара чайдын 
чамасын, жаш баланын сийдигин көзгө тартышкан. 

и) Адамдын кулагы ооруган мезгилде, кулакка 
коёндун майын сүртүшкөн, бала эмизген аялдын 
сүтүн саашкан. 

к) Адам терисини кесип алганда же ага жара чык-
канда, бака жалбырактын же печектин жалбыракта-
рын жанчып коюшкан. 

л) Адам аллергия болгон учурда, ага каршы чал-
канды кайнатып жуундурушкан, мамакаймактын гү-
лүн спиртке кошуп жасалган аралашма менен сүр-
түшкөн. 

м) Ашказан ооруган мезгилде, адамга спиртке 
салынган алтын тамырдын тундурмасын, тамактан 
алдынан бир кашыктан ичиришкен. Чычырканактын 
майын ичирип, кыямын жедиришкен. Жаңгактын бы-
ша элек мөмөсүнүн маңызын асел менен аралашты-
рып беришкен. 

н) Бөйрөктөгү ташты түшүрүү үчүн, эшек зире-
нин тамырын сууга кайнатып ичиришкен. 

о) Сөөктөр сынып, же аларга жарака кеткен 
учурда, адамга бурмакараны, мумияны ичиришкен. 
Тукумдун сарысыны чала бышырып, ысыгы менен 
сөөктүн сынган же жарака кеткен жерине коюшуп, 
камыш менен шакшактап байлашкан. Сөөктүн 

бүтүшү туралуу ата-бабаларыбыздан «Адам канча 
жашта болсо, ошончо күндө сөөк бүтөт» деген сөз 
калган. 

п) Адамдын ичиндеги оскарида курттарын чыга-
руу үчүн, ооруган адамгакүндүзү ашкабактын семеч-
касын көп жедирип, түндө болсо тоңкойгон абалда 
кармап турушкан.  Бул учурда оскарида курттары өз-
дөрү эле көтөндөн чыга баштаган. Мындай ыкманы 
бир нече күн кайталоо менен адамдын ички орган-
дарын курттардан толук тазалоого мүмкүн болгон.  

р) Сыздоокту дарылоо үчүн, ак пиязды чала бы-
шырып (пиязды тең экиге бөлүп, печканын үстүнө ке-
силген тарабы менен коёт) адамдын сыздоок чыккан 
жерине коюп байлап коюшат. Кечинде байланган 
пияз эрте мененге чейин сыздооктун тамырын соруп 
алат. Ата-бабаларыбыз сыздооктон арылуу үчүн 
апийимдин чакычын ла колдонушкан. Ал үчүн ча-
кычты жалпактап туруп сыздоокко коюп таңып 
коюшкан. Бул чакычты коп жолу пайдаланса болот. 

с) Элибиз уулуу заттарды даярдашып, аларды 
адам баласы үчүн  эмес, жапайы жаныбарларды (бө-
рүнү, түлкүнү, суусарды) ууландырып өлтүрүп, тери-
лерин бузбастан алуу үчүн колдонушкан. Бул уулу 
затты негизинен чөптүн бир түрү болгон адырашман-
дан (гармола обыкновенная) жана ийне жалбырактуу 
чекенде (эфедра) дарагынан алышкан. Ал үчүн ады-
рашман чөбүн оруп жыйнап же чекенденин шагын 
кесип алып бир жерге топтоп ылай менен жылчыксыз 
шыбап салышкан. Алар бул туюк көлөмдүн ичинде 3-
4 ай туруп ачып-кычып, ирип-чирип отуруп уулуу 
затка айланган б.а. адырашмандан «гармин» тобун-
дагы уусу күчтүү зат, ал эми чекендеден «эфедрин» 
деп аталган психоактивдүү уулуу алколоиддер пайда 
болот. Эфедрин болсо жаныбарлардын кан басымын 
өтө кескин жогорулатуучу уулуу зат болот [8].     

4. Ооруну басаңдатуу же дарылоо үчүн табият-
тагы минералдык заттарды жана алардын аралаш-
масыны да колдонушкан.  

а) Ичи ооруган адамдарга алтын чырымтал деген 
ташты жарып, аны сууга чайкап, ал сууну ичиришкен. 
Бул кара түстөгү, оор таш  болот,  эгер аны  жарса, 
анын ички бетинде сары  алтынга окшош тамыр сыяк-
туу салаалаган бөлүктөрү бар.    

б) Тиши ооругандарга ачык ташты тиштетишип 
ооруну басаңдатышкан. Ачык таш ак түстөгү, борпоң 
таш болот. Ал бир топ тузлардын аралашмасынан ту-
рат. Ар жердин ачык ташы ар түрдүү,  бири-биринен 
түзүмү боюнча да айрымаланышат. 

в) Тери ооруларынан арылуу үчүн, ыйык деп 
аталган жерлердин тупурагын пайдаланышат. Миса-
лы, биз тарапта «Патаа таш» деген ыйык мазардын   
топурагын көбүнчө темиреткини, жараны, сөөлдү 

ж.б. тери оорулары үчүн колдонушат. 
г) Муун жана тери оорулары үчүн тоолордогу 

«котур булак» же «сасык булак» деген булактардын 
сууларын да колдонуп келишет. Бул булактардын 
суусунун түсү, жыты, даамы да айрымаланып турат. 
Алардын көбүнүн жыты суутектин күкүртүндөй (сера 
водорода) жытка окшоп турат.  Чындыгында мындай 
булактын суулары муун жана тери (котур, темиретки 
ж.б.) ооруларыны тез эле сакайтканын элибиз жакшы 
билишип колдонуп келишкен. 

5. Табияттын кырсыктарынан, коомдун корку-
нучтарынан жана жашоонун опурталдуу учурлары-
нан катуу корккондо, көзү бар (энергиялуу) кишилер-
дин көзү тийгенде же кирнеси киргенде адам баласы 
түрдүү ооруларга дуушар болот. Бул оорулардын 
дээрлик көпчүлүгү элибизге белгилүү болуп, аларды 
даарылап келишкен. 

а) Тилге чыккан тебирткеден айыктыруу үчүн, ал 
адамды 6 жолу «тилиме тебиртке чыкты» деп айтты-
рат, б.а. улгайып бараткан адам 3 жолу адал тамакка, 
3 жолу арам нерсеге каттырат. Мисалы, айттырган 
адам «ак айранга кат», «сары майга кат», «ак каймакка 
кат» деп, андан кийин «мышыктын богуна кат», «ит-
тин богуна кат», «эшектин богуна кат» деп айткан. 
Акырында тилине тебиртке чыккан адам «кайран ти-
лим бок болду, тебирткеси жок болду» деп айтып 3 
жолу жерге түкүрүп койгон. 

б) Адамга кирне кирген (көз тийген) учурда, 
анын башы ооруп, көңүлү чөгүп өзүн начар сезе баш-
тайт. Бул учурда жашы өтүп калган адам 3 нерсенин 
бирөосү менен кирнелейт. Алар сүрөтү бар кагаз, туз 
же нан болушу мүмкүн. Аны 7 ге бөлүп алып, 7 жолу 
кирнелеп туруп кагаз же туз болсо отко күйгүзүп са-
лат, эгер нан болсо итке салып берет. Киринелеген 
учурда кирине кирген адамдын атып атап, бул кишиде 
эмнең бар, андан көрө итке (арам жандыктардын атын 
айтат) бар деп тынбай айтып турат. Кирине кирген 
адамдын башынан баштап бутуна карай сылап кири-
нелейт. Бул учурда кирнелеген адам эсинеп, жаагы 
ачылып, көздөрүнөн жаш ага баштайт. Бир аз убакыт-
тан кийин кирине кирген адамдын көңүлү ачылып 
өзүн жакшы сезип калат.  

в) Шишкен бездерди тебүү жолу менен айыкты-
руу. Адамдын денесиндеги бездер (чурайдагы, кол-
туктагы, кулактын аркасындагы ж.б.) шишип ооруй 
баштаса, анда ал бездерди кемеге түшкөн адамдарга, 
каңды уруусунун жээндерине тептиришкен. Без те-
бүүчү адам оң масти кийген бутун кезеги менен 3 
жолу жерге (таарга, кийизге, килемге) сүртүп, анан ар 
биринде 3 жолудан без тепкен. Безди тээп жатканда 
«Эмчилер эңкейип, эми мага калыптыр. Домчулар 
доңкоюп, дому мага калыптыр» деп айтып турган. 

г) Жүрөк көтөрүү. Жүрөк көбүнчө адам бир нер-
седен өтө корккон учурда түшкөн. Ал мезгилде адам-
дын көңүлү чөгүп, ыраңы азып, ичтаасы жоголо баш-
тайт. Бул учурда биринчи эле апаптайт б.а. сөмөйү 
менен ортоңку манжасын жерге тийгизип алып, анан 
аны жүрогү түшкөн адамдын оозуна салып «Бул ме-
нен колум эмес, Умай эненин колу» деп таңдайын 3 
жолу көтөрөт. Андан кийин жүрөгү түшкөн адамдын 
башын төмөн каратып, бутун эшиктин жогору тара-
бына 3 жолу тийгизет, ал эми башын эшиктин астана-
сына (паштаңине) 3 жолу тийгизип, 3 жолу «түштү» 
деп айтат. Камырдан жүрөк формасындагы токоч 
даярдап, ырымдап тумарга окшотуп мойнуна илет. 

6. Адамдын денесин уулу жыландар, чаяндар, 
бөйлөр чаккан мезгилде жана денеге сөөл чыгып ба-
лалап кеткен учурда ата-бабаларыбыз дуба окуу жолу 
менен айыктырышкан. 

а) Жылан, чаян же бөй адамды чаккан мезгилде 
атайын, өзүнүн дубасын окуган. Ал дубаны көбүнчө 
«касида» окуй алган молдолор же ал дубаны билген-
дер окуп дем салышкан. Дуба бир дем алуу менен 
окулган. Бул дубаны бир нече жолу б.а. денеден ууну 
толук чыгарып жибергенге чейин кайталап окуй бер-
ген. Дубаны окуган мезгилде уу муундан муунга жы-
лып олтуруп бутунун же колунун манжаларынын 
учтарына топтолот. Акырында манжаларынын учуп 
ийне менен тешип ууну кара кан менен кошо чыгарып 
жиберишкен. 

б) Денеге чыккан сөөлдөн дагын дуба окуу жолу 
менен арылышкан. Ал үчүн дуба окуган киши, сөөл 
чыккан адамды көрбөй туруп дале, тузга жана таза ма-
териалга дуба окуп дем салып берген. Дем салынган 
тузду тамакка салып ичиришкен, ал эми таза материал 
менен сөөлдү сүртүп турушкан. Бир нече күндөн кий-
ин сөөлдөр куурап түшүп калат. Бул дуба араб тили-
нен башка тилде окулат. 

7. Ата-бабаларыбыз ооруган адамды өңүдөн, кө-
зүдөн, тилинен гана байкабастан, анын кан-тамырын 
кармоо менен жүрөгүнүн согуусунун жышты-гына, 
согуу аралыгына, согуу удалаштыгына, согуу күчүнө 
ж.б. мүнөздөмөлөрүнө жараша ден-соолугуна баа бе-
ре алышкан. Аларды элибизде «тамырчы» деп коет. 
Алар азыркы медицинанын тили менен айтканда 

УЗИнин, ЭКГнын, эндоскопиянын ж.б. милдеттерин 
аткарышкан. Бүгүнкү күндө дале «тамырчыга» кай-
рылган адамдарыбыз көп. 

Элибизле тамырчыдан башка «сыныкчы» деген 
шыпагерлерибиз бар. Алар кишинин сөөк түзүлүшүн, 
дене мүчөлөрүн кармоо менен эле жакшы биле алыш-
кан. Эгерде адамдын сөөк мүчөлөрү сынып же жарака 
кеткен болсо, аны ордуна салуу ыкмасын мыкты пай-
даланып, андан ары жакшы дарылашкан. Адамдын 

сөөктөрү сынып чачылып кеткен болсо, анда аларды 
колу менен эле ордуна коюп чонултуп коюшкан. 
«Сыныкчылар» өз мезгилинде азыркы медицинанын 
рентгено-спектроскопиясын алмаштыра алышкан. 

8. Ата-бабаларыбыз санитардык-гигениялык 
жактан өздөрү жашаган боз үйлөрүн тез-тез желде-
тип, убагы менен кара арчанын шагынан ысырыктап 
турушкан, ал эми үйдүн ичин сууга салып алынган 
шыбак шыпыргы менен шыпырып тазалашкан. Шы-
пыргыны болсо боз үйдүн астанасы тарабындагы 
таардын астына бастырып коюшкан. Айыл аксакалда-
рынын пикири боюнча кара арчанын ысырыгы көптө-
гөн микробдорду бактерияларды өлтүрүү менен адам-
га жагымдуу жытты тартуулайт. Ал эми шыбак шы-
пыргы да жыттуу болот жана анын жытынан майда 
чымын-чиркейлер жана бүргөлөр качышат. Ошон-
дуктан мал-жандуу элибиз такай шыбак шыпыргыны 
пайдаланышкан. Аба-бабаларыбыз жеке гигенияны 
сактоо максатында суу боюнда өскөн самын чөптү 
пайдаланып колдорун, беттерин ар дайым жууп жү-
рүшкөн. 

Айта кетчү нерсе, көчмөн элибиз мал-чарбачы-
лыгы менен такай алектенип, алардан өндүргөн жүн-
дөрдү өтө көп колдонушкан.  Жүндөн өздөрүнө кий-
им-кече, боз үйдүн жабдыктарыны, кийиз-килемдер-
ди ж.б. жасашкан. Алар тез эле заряддалып, өзүнүн 
айланасында электростатикалык талааны пайда кылат 
[7]. Бул пайда болгон талаанын таасиринен микроб-
дор, бактериялар качып боз үйдүн ичи, айланасы жана 
жүндөн жасалган кийимдерди кийген адам баласы 
санитардык-гигиениялык жактан таза болгон. 

Бул макалада ата-бабаларыбыздын кылымдар 
бою топтогон практикалык ыкмаларыны, табияты-
быздан жыйналган жаныбарлардын дене мүчөлөрүн, 
өсүмдүктөрдүн жалбырактарын, гүлдөрүн, мөмөлө-
рүн, тамырларын пайдалануу жолдоруну, психотера-
певтикалык таасир этүү багыттарыны жана жашаган 
үйлөрдөгү, өзүндөгү санитардык-гигениялык жактан 
тазалыкты сактоо эрежесини медицина кызматкерле-
рине   практикада пайдаланууга сунуштайбыз. 

Мына ошентип биз жыйнап иреттештирген Ис-
файрам-Сайлык кыргыздардын элдик медициналык 
билимдери кыргыз элинин салттуу медициналык 

билимдеринин бир бөлүгүн түзөт. Ошондуктан мын-
дан аркы бул багыттагы изилдөөлөрдү эмпирикалык 
мүнөздө эмес, терең статистикалык иликтөөнү кол-
донуп биофизиканиын, биохимиянын, микробиоло-
гиянын жана медицинанын акыркы жетишкендикте-
рин пайдалануу менен жүргүзүү максатка ылайыктуу 
деп эсептейбиз. 

Бул макаланын материалын топтоодо көмөк көр-
сөткөн Кадамжай районунун Исфайрам-Сай чөлкө-
мүндөгү Кароол айлынын тургуну Абдыкабыл ажы 
Мурат уулуна терең ыраазычылык билдиребиз. 

